
ABSTRAK 

Tujuan kajian ini ialah untuk mengkaji amalan pengurusan sekolah dan tahap motivasi 
guru sebagai perantara terhadap tahap penguasaan murid di kluster Sekolah Amanah di 
Malaysia. Objektif kajian ini adalah untuk mengenal pasti pengaruh amalan pengurusan 
berdasarkan Standard Amalan Sekolah Amanah terhadap motivasi guru dan tahap 
penguasaan murid Sekolah Amanah. Reka bentuk kajian ini menggunakan pendekatan 
kuantitatif menggunakan kaedah tinjauan. Seramai 209 guru dari 14 buah Sekolah 
Amanah kohort 2016 seluruh Malaysia terlibat dalam kajian ini. Analisis Faktor 
Penerokaan (EFA) digunakan untuk pengurangan data dan pengesanan struktur bagi 
setiap pemboleh ubah. Perisian Partial Least  Square- Structural Equation Modelling 
(PLS- SEM) dan statistik deskriptif digunakan untuk menganalisis data kajian. Dapatan 
kajian menunjukkan tahap pelaksanaan amalan pengurusan sekolah berdasarkan 
Standard dan Amalan Sekolah Amanah berada pada tahap tinggi iaitu pada nilai purata 
skor 4.25.  Tahap penguasaan murid di Sekolah Amanah juga tinggi dengan nilai purata 
skor 3.78.  Sementara itu, tahap motivasi guru di Sekolah Amanah mencatat nilai purata 
skor 4.17 iaitu pada tahap tinggi. Kajian turut mendapati bahawa amalan pengurusan 
sekolah tidak mempengaruhi  tahap penguasaan murid (Nilai β= 0.144, t= 1.441). 
Walaubagaimanapun, amalan pengurusan mempunyai pengaruh yang kuat terhadap 
motivasi guru di Sekolah Amanah (Nilai β= 0.747, t= 22.018). Motivasi guru juga 
dibuktikan sebagai perantara antara amalan pengurusan sekolah dan tahap penguasaan 
murid di Sekolah Amanah. Implikasi kajian menunjukkan bahawa peranan motivasi 
adalah penting dalam menjayakan amalan pengurusan sekolah dalam meningkatkan 
tahap penguasaan murid. Selain daripada itu, Standard Amalan Sekolah Amanah perlu 
ditambah baik agar tahap penguasaan murid dapat ditingkatkan. Dapatan kajian ini turut 
memberikan perspektif baharu dalam bidang pengurusan pendidikan yang menjurus 
kepada amalan pengurusan di Sekolah Amanah.  

THE INFLUENCE OF SCHOOL MANAGEMENT PRACTICES AND 
TEACHER MOTIVATION AS MEDIATOR ON STUDENT               

MASTERY IN TRUST SCHOOLS IN MALAYSIA 

ABSTRACT 

The aim of this study is to investigate school management practices and the level of 
teacher motivation as mediator and student mastery level of Trust  School clusters. The 
study objectives are to identify the influence of school management practices based on 
the Trust  School Standard Practices (TSSP) on teacher motivation and student mastery 
level in Trust  Schools. This research employed a quantitative approach using a survey 
method. A total of 209 teachers from 14 Trust  Schools in the 2016 cohort across 
Malaysia participated in this study. Exploratory Factor Analysis (EFA) was used for 
data reduction and structure identification for each variable. Partial Least Square-
Structural Equation Modelling (PLS-SEM) software and descriptive statistics were 
utilized for data analysis.The study findings indicate that the implementation level of 
school management practices based on the TSSP is high, scoring an average score of 
4.25. Student mastery level in Trust  Schools is also high, with an average score of 3.78, 
while teacher motivation in Trust  Schools is notably high, with an average score of 
4.17. Interestingly, the study reveals that school management practices based on the 
TSSP do not significantly influence student mastery level (β= 0.144, t= 1.441). 
However, these practices have strong influence on teacher motivation in Trust  Schools 
(β= 0.747, t= 22.018). Teacher motivation is also identified as a mediator between 
school management practices and student mastery level in Trust  Schools.The 
implications of the study highlight the crucial role of motivation in the successful 
implementation of school management practices based on the TSSP  in enhancing 
student mastery. Additionally, there is a need for improvements in the TSSP to elevate 
student mastery level. This research offers a fresh perspective in the field of educational 
management, particularly within the context of Trust  Schools. 

BAB 1  

PENGENALAN 

1.1 Pendahuluan 

Bab ini bertujuan untuk membincangkan latar belakang kajian serta isu-isu semasa 

berkaitan Standard dan Amalan Sekolah Amanah (SASA) dan tahap penguasaan murid 

di Sekolah Amanah. Bab ini juga akan membincangkan penyataan masalah kajian, 

tujuan kajian, objektif kajian, soalan kajian, hipotesis kajian, kerangka konseptual dan 

kerangka teori kajian, definisi, batasan kajian, dan kepentingan kajian ini. 

1.2 Latar Belakang Kajian 

Kajian ini berfokus kepada amalan pengurusan standard kualiti pendidikan yang 

dinamakan Standard Dan Amalan Sekolah Amanah yang dilaksanakan di Sekolah 

Amanah. Menelusuri konteks yang lebih luas, pendidikan adalah aspek penting dalam 

membina negara bangsa yang menyumbang kepada perkembangan sosial dan ekonomi 



2 
 

 

 

(Lu, 2018). Bank Dunia (2018) telah melaporkan bahawa dunia kini sedang 

menghadapi krisis pembelajaran yang boleh menjejaskan keberhasilan dalam bidang 

pendidikan. Lebih membimbangkan, kajian tentang standard kualiti pendidikan di 

sekolah yang boleh membantu melonjak pencapaian murid (Jiali, Yipeng, He & Qiong, 

2019; Ajayi & Oyeniyi, 2017) didapati agak terhad (Scheiler, 2018; Sfakianaki, 2018; 

Thinley, 2021). 

Standard kualiti pendidikan secara amnya meliputi sistem dan proses memenuhi 

keperluan murid serta pencapaian matlamat dan objektif organisasi pendidikan 

(Hashim, 2018). Standard kualiti pendidikan juga menatijahkan peningkatan kualiti 

pengajaran dan pembelajaran murid (Akhtar, Zameer & Saeed, 2014; Jiali et al., 2019; 

Thinley, 2021). Justeru itu, kesedaran terhadap pendidikan yang berkualiti kini menjadi 

tumpuan utama di seluruh negara (Garira, Howie & Plomp, 2020). 

Berbicara soal kualiti pelajar Malaysia, pencapaian pelajar Malaysia didapati  

kurang memberangsangkan di   dalam pentaksiran antarabangsa iaitu TIMSS dan PISA 

(PPPM 2013-2025). Perkara ini membuka mata banyak pihak terutamanya 

Kementerian Pendidikan Malaysia. 

Rajah 1.1. Purata Skor Pencapaian  Pelajar Malaysia dari 2009-2015. Sumber dari  
KPM (2018). 

Prestasi pelajar Malaysia di dalam kedua-dua pentaksiran antarabangsa tersebut 

merosot dimana pencapaian pelajar Malaysia didapati tidak melepasi skor purata 

pencapaian peringkat antarabangsa dan ini meletakkan Malaysia di kedudukan satu 

pertiga terbawah di dalam senarai negara-negara yang menyertai pentaksiran tersebut  

(KPM, 2018). 

 Kementerian Pendidikan Malaysia (KPM) cakna dengan isu ini dan  

mengambil langkah untuk menambahbaik sistem pendidikan sedia ada kepada sistem 

pendidikan yang berkualiti untuk meningkatkan keberhasilan dan melonjak pencapaian 

pelajar seperti yang dihasratkan di peringkat lokal dan global (KPM, 2016; Noredayu, 

Mahaliza & Hamidah, 2016) dengan melaksanakan transformasi pendidikan. Maka, 

dari situlah bermulanya penggubalan PPPM (2013-2025). Realiti kedudukan sistem 

pendidikan negara di peringkat dunia ini telah meletakkan PPPM dengan hala tuju yang 

jelas iaitu apabila  berakhirnya tahun 2025, negara akan berada di kedudukan sepertiga 

atas dalam penilaian antarabangsa tersebut. Hanya apabila negara berada pada tahap 

tersebut, barulah boleh dikatakan bahawa sistem pendidikan negara telah mencapai 

standard di peringkat dunia setanding dengan negara-negara maju yang lain (Ayob, 

2018). 

Maka, PPPM (2013-2025) dengan jelas  menyatakan transformasi yang warga 

pendidikan perlu garapkan adalah luas dan rencam. Justeru itu, banyak inisiatif yang 

penting dan bermakna perlu dijalankan untuk merealisasikan transformasi pendidikan 

ini. Diantaranya ialah dengan menyusun strategi utama PPPM (2013-2025) dalam tiga 

gelombang iaitu Gelombang 1 (2013-2015), Gelombang 2 (2016-2020) dan Gelombang 

3 (2021-2025). 

Inisiatif ini  jelas menunjukkan bahawa  KPM komited untuk mencapai 

matlamat aspirasi dan sasaran menerusi transformasi pendidikan sebagaimana yang 

terkandung dalam Pelan Pembangunan Pendidikan Malaysia (2013-2025). Sehubungan 

dengan itu, kualiti pencapaian murid kini menjadi salah satu daripada fokus utama 

dalam Pelan Pembangunan Pendidikan Malaysia (PPPM) 2013-2025. Masters (2012), 

Noredayu et al. (2016), Nurul Ain, Md Asri dan Hamidah (2016), Thinley (2021) 

bersependapat bahawa kualiti pendidikan bagi sesebuah negara bergantung sepenuhnya 

kepada keupayaan dan usaha oleh mereka yang berada di sesebuah organisasi 

pendidikan itu. Justeru itu, disamping usaha untuk meningkatkan kualiti pencapaian 

murid, aspek motivasi guru juga harus diberi perhatian kerana apabila motivasi guru 

berada di tahap tinggi, apa yang dirancang akan berjalan lancar. Kajian lepas 

menunjukkan bahawa terdapat hubungan yang signifikan antara motivasi guru dan 

pencapaian akademik pelajar. Diantaranya ialah kajian oleh Ibok (2020) yang mengkaji 

tentang motivasi guru dan pencapaian pelajar di dalam subjek biologi. Dapatan kajian 

beliau menunjukkan bahawa terdapat hubungan yang signifikan antara motivasi guru 

dalam aspek tugasan, kenaikan pangkat dan gaji dengan pencapaian akademik pelajar 

dalam subjek berkenaan.  

KPM telah mengenalpasti 11 anjakan yang perlu diberi perhatian bagi mencapai 

hasrat yang diinginkan. Setiap anjakan tersebut harus memberi kesan kepada lima 

keberhasilan sistem yang terdiri daripada akses, kualiti, ekuiti, perpaduan serta 

kecekapan. Disinilah bermulanya perancangan pihak KPM untuk mewujudkan 

Program Sekolah Amanah ini.  Sejajar dengan anjakan ke-9 PPPM (2013-2025), 

Program Sekolah Amanah (Trust School Programme/ TSP) ditubuhkan bagi mencapai 

aspirasi dan sasaran transformasi pendidikan seperti yang dihasratkan dan matlamat 

peningkatan tahap penguasaan murid dapat direalisasikan. Perkaitan perkara yang 

dibincangkan di atas, disimpulkan dalam rajah di bawah. 

Rajah 1.2. Kronologi Penubuhan Program Sekolah Amanah 

Sebagai intihanya, kemerosotan pelajar Malaysia dalam pentaksiran 

antarabangsa TIMSS dan PISA telah mendorong kepada penggubalan PPPM 2013-

2025 yang mengandungi 11 anjakan yang perlu direalisasikan. Program Sekolah 

Amanah telah diilhamkan oleh KPM bagi memenuhi kesebelasan anjakan dalam PPPM 

2013-2025. Berdasarkan GPSA (2016) yang dikeluarkan, Standard Pertama SASA 

memenuhi anjakan 5,8,10 dan 11 PPPM 2013-2025, Standard Kedua memenuhi 

anjakan 1,2,4 dan 7 PPPM 2013-2025, Standard Ketiga SASA memenuhi anjakan 2 

dan 3 PPPM 2013-2025 dan Standard Keempat SASA memenuhi anjakan 6 dan 9 

PPPM 2013-2025. Ternyata, sebelas anjakan PPPM 2013-2025 diintergrasikan dan 

diaplikasikan dalam keempat – empat standard Program Sekolah Amanah.  

Penubuhan Program Sekolah Amanah

(bagi memenuhi kesemua anjakan PPPM 2013-2025)

KPM menggariskan 11 anjakan dalam PPPM

Penggubalan PPPM 2013-2025

Kemerosotan pencapaian pelajar Malaysia dalam 

TIMSS dan PISA

1.2.1 Program Sekolah Amanah 

Program Sekolah Amanah (PSA) bermula apabila KPM diamanahkan oleh Majlis 

Ekonomi Negara (National Economic Council) pada bulan Jun 2009 dan Pasukan 

Menteri Peneraju NKRA Pendidikan (Education Delivery Task Force, DTF) bagi 

membangunkan rangka kerja PSA. Hasrat ini  selaras dengan aspirasi Pelan 

Pembangunan Pendidikan Malaysia (PPPM) 2013-2025 untuk memperluas akses 

kepada pendidikan berkualiti dan berkemampuan untuk dinikmati oleh semua lapisan 

rakyat sekali gus memaksimumkan keberhasilan murid melalui sistem dan sumber 

sedia ada. Program ini merupakan sebahagian daripada Program Transformasi Kerajaan 

(Government Transformation Programme, GTP) yang telah diperkenalkan dan 

dipelopori oleh YAB Perdana Menteri (KPM, 2016). 

PSA ialah satu program transformasi pendidikan pada peringkat kebangsaan 

yang dilaksanakan secara khusus melalui perkongsian awam-swasta. Tujuan utama 

program ini ialah menggalakkan penglibatan sektor swasta dalam usaha melonjakkan 

kualiti pendidikan negara melalui penambahbaikan sistem pengurusan sekolah, kaedah 

penyampaian pendidikan dan persekitaran ruang pengajaran dan pembelajaran di 

sekolah kerajaan dan bantuan kerajaan. Keberhasilan utama program ini ialah 

peningkatan prestasi pencapaian murid secara holistik dalam pelbagai bidang 

termasuklah sahsiah dan keperibadian, kerohanian, identiti nasional, akademik dan ko-

kurikulum seiring dengan aspirasi murid dalam PPPM 2013-2025.  

Pelaksanaan PSA ini dibangunkan sebagai sebahagian daripada fokus Anjakan 

ke-9 PPPM (2013-2025) yang harus dipacu bagi mencapai Standard dan Amalan 

Sekolah Amanah seperti  yang diharapkan (KPM, 2016). 

 Inti pati transformasi pendidikan terletak pada aspek peningkatan tahap 

penguasaan murid dan aspek PdPc yang merupakan aspek yang perlu diberikan 

tumpuan. Justeru itu, untuk mencapai transformasi ini, peranan segenap lapisan sumber 

yang terlibat bagi mencapai hasrat ini perlu digembleng. Penggemblengan usaha dan 

kerjasama dalam kalangan pelaksana program ini perlu dipacu dengan lebih gigih bagi 

mencapai aspirasi ini (Dzulkifli, 2016). 

PSA disokong oleh beberapa pihak berkepentingan yang terdiri daripada agensi 

awam dan swasta. Dari sektor awam, program ini diterajui oleh KPM dengan 

penglibatan aktif Pengurusan Sekolah, Jabatan Pendidikan Negeri (JPN), Pejabat 

Pendidikan Daerah (PPD) dan ahli Task Force yang terdiri daripada pegawai-pegawai 

KPM yang terlibat dengan PSA. 

Yayasan Amir selaku pembekal perkhidmatan pendidikan, LeapEd sebagai 

penasihat (education advisor) di sekolah-sekolah sementara pihak penaja sebagai 

pemegang taruh (stakeholder) dari sektor swasta.  Yayasan bersama pihak pengurusan 

sekolah (pengetua dan guru besar)  bertanggungjawab memacu program ini demi 

mencapai matlamatnya dalam memantapkan tahap penguasaan seperti yang termaktub 

dalam Perjanjian, Operasi & Pengurusan Sektor Awam-Swasta (PPSOMA) yang telah 

ditandatangani oleh pihak Kerajaan Malaysia dengan Yayasan (GPSA, 2016). 



9 
 

 

 

 

Rajah 1.3. Lima ciri utama bagi memastikan kelestarian dan kejayaan PSA 

Kini bilangan Sekolah Amanah dan warga pelaksana  semakin meningkat. Pada 

tahun 2016, bilangan Sekolah Amanah telah meningkat kepada 62 buah sekolah 

manakala pelaksanaannya pula melibatkan 9 buah negeri dan 19 buah PPD di seluruh 

negara. Dari segi tahap pelaksanaannya pula, sekolah-Sekolah Amanah ini berada pada 

fasa masing-masing iaitu tahap transformasi, pemantapan dan pemantauan (Abdullah 

Mad Yunus, 2016). Tahap transformasi merujuk kepada tahun pertama dan kedua PSA, 

tahap pemantapan merujuk kepada tahun ketiga PSA, sementara tahap pemantauan 

merujuk kepada tahun keempat dan kelima pelaksanaan Program Sekolah Amanah. 

Bagi memacu dan menjayakan pelaksanaan PSA, segenap peringkat agensi 

pelaksana yang terdiri daripada pendidik serta warga Sekolah Amanah, Pejabat 

Pendidikan Daerah (PPD), Jabatan Pendidikan Negeri (JPN) dan Kementerian 

Pendidikan Malaysia (KPM) perlu tahu tentang peranan dan tanggungjawab yang perlu 

digalas. Seluruh agensi pelaksana di peringkat negeri dan daerah pula perlu 

mengukuhkan peranan mereka dari segi kapasiti dan keupayaan pelaksanaan (Khair, 

2016). 

1.2.2 Proses Pemilihan Sekolah Amanah 

Dalam fasa pemilihan sekolah sebagai calon Sekolah Amanah, pihak Yayasan akan 

menghubungi Bahagian Pengurusan Sekolah Harian (BPSH) untuk mengenal pasti 

sekolah-sekolah yang mempunyai kriteria yang ditetapkan oleh pihak penaja yang 

berminat. Setelah itu, BPSH akan bekerjasama dengan JPN dan PPD dalam 

menentukan sekolah yang berpotensi serta akan memberi maklum balas kepada pihak 

Yayasan. Seterusnya, pihak Yayasan akan menghantar permohonan rasmi kepada 

BPSH untuk kelulusan setelah proses berkaitan dengan penajaan telah pun 

dimuktamadkan. Setelah itu, pihak BPSH akan mendapatkan ulasan daripada bahagian-

bahagian dan JPN yang terlibat sebelum dipanjangkan untuk kelulusan. Sebaik sahaja 

kelulusan telah diperolehi dari pihak KPM, BPSH akan memaklumkan kepada semua 

pihak yang terlibat tentang perkara tersebut (GPSA, 2016). 

Pemilihan Sekolah Amanah merangkumi semua jenis sekolah termasuk sekolah 

bandar, luar bandar, harian, sekolah jenis kebangsaan, sekolah agama, sekolah 

berprestasi tinggi dan berasrama penuh. Sekolah-sekolah ini merentasi pencapaian dari 

Band 1 hingga Band 6. 

Kini, PSA terdiri daripada dua Fasa. Fasa 1 yang dikenali sebagai Projek TSP 

(Trust School Programme) 1.0 yang bermula pada tahun 2011 dan Fasa 2, Projek TSP 

(Trust School Programme)  2.0 yang bermula pada tahun 2018. Tempoh pelaksanaan 

program ini ialah selama 5 tahun. Jadual dibawah menunjukkan senarai bilangan 

sekolah mengikut kohort bagi Projek TSP 1.0 dan TSP 2.0 (KPM, 2016). 

Jadual 1.1   
 
Bilangan Sekolah Amanah (Sekolah Rendah) bagi Projek TSP 1.0 dan TSP 2.0 dari 
LeapEd Services Sdn. Bhd 

KOHORT TEMPOH PROJEK TSP 1.0 PROJEK TSP 2.0 
1 2011 - 2017 6 sekolah  
2 2013 - 2017 3 sekolah  
3 2014 - 2018 11 sekolah  
4 2015 - 2019 3 sekolah  
5 2015 - 2020 14 sekolah  
6 2016 - 2021 14 sekolah  
7 2017 - 2021  3 sekolah 

Sementara itu, dibawah adalah pecahan sekolah-sekolah yang terlibat dalam 

kajian ini iatu Sekolah Amanah Kohort 2016 yang terdiri daripada 14 buah sekolah. 

Sekolah-sekolah tersebut dibahagikan kepada beberapa kluster mengikut  lokasi daerah 

dan negeri masing-masing. 

Jadual 1.2   
 
Senarai Sekolah Amanah Kohort 2016/2021 Projek TSP 1.0 dari LeapEd Services 
Sdn. Bhd 

KLUSTER  SEKOLAH 
Dungun, Terengganu • 1 sekolah 
Jeli, Kelantan • 3 sekolah 
Klang, Selangor • 2 sekolah 
Kota Samarahan, Sarawak • 3 sekolah 
Manjung, Perak • 2 sekolah 
Marang, Terengganu • 3 sekolah 

Terdapat 14 buah sekolah di dalam kohort 2016-2021 yang melibatkan 6 buah 

daerah serta 5 buah negeri iaitu di Sarawak, Terengganu, Kelantan, Selangor dan Perak. 

Terdapat sebuah sekolah di daerah Dungun, Terengganu, tiga buah sekolah di Jeli, 

Kelantan, dua buah sekolah di Klang, Selangor, tiga buah sekolah di Kota Samarahan, 

Sarawak, dua buah sekolah di Manjung, Perak dan tiga buah sekolah di Marang, 

Terengganu. Empat belas sekolah ini adalah sekolah- sekolah dari kohort yang sama 

dan merupakan populasi kajian ini. 

PSA ini memperlihatkan bahawa KPM komited terhadap usaha memastikan 

sektor pendidikan negara dapat menghasilkan bakat atau sumber manusia yang 

berkemahiran tinggi dan mempunyai ciri kepimpinan bagi mendorong sektor ekonomi 

negara, seterusnya menjadi pemangkin kepada perubahan menyeluruh dalam 

pembangunan modal insan di negara ini (KPM, 2016). 

Walaubagaimanapun, pelaksanaan amalan pengurusan Standard dan Amalan 

Kualiti Pendidikan  menjadi satu cabaran baru dalam bidang pendidikan (Jiali et al., 

2019). Dalam konteks amalan pengurusan Standard dan Amalan Sekolah Amanah 

(SASA), ianya diperkenalkan dengan menerapkan konsep Pembelajaran Abad Ke-21  

yang memperbaharui taraf pendidikan sedia ada ke arah sistem pendidikan yang lebih 

fleksibel, mencabar, kreatif, dan lebih kompleks seiring dengan salah satu daripada 

anjakan dalam PPPM 2013-2025 iaitu meningkatkan kualiti pembelajaran di Malaysia. 

 Pelbagai pihak seperti ahli-ahli akademik dan pentadbir memberi pelbagai 

reaksi dalam pelaksanaan Standard dan Amalan Kualiti Pendidikan.  Beberapa 

penyelidik bersetuju bahawa Standard dan Amalan Kualiti Pendidikan  membantu 

meningkatkan keberhasilan seperti menambahbaik proses pendidikan, memotivasi 

persekitaran pendidikan serta memperbaiki kurikulum pendidikan di negara-negara 

maju seperti Singapura, Romania dan Amerika Syarikat (Hanushek & Woesmann, 

2010; Sarafidou & Chatziioanniidis, 2011; Nor Syazwani, 2015, Thinley, 2021). 

Namun begitu, kurang kajian dijalankan bagi melihat pengaruh dimensi-dimensi  

Standard dan Amalan Kualiti Pendidikan  terhadap aspek pencapaian murid   di sekolah 

rendah ( Nawelwa, 2015; Sfakianaki, 2018) 

1.2.3 Standard dan Amalan Sekolah Amanah (SASA) 

Standard dan Amalan Sekolah Amanah (SASA) menyediakan kerangka kepada semua 

Sekolah Amanah agar kejayaan dapat dicapai pada setiap fasa. Standard Dan Amalan 

Sekolah Amanah terdiri daripada 4 standard yang mengandungi 20 indikator yang 

menghuraikan tentang amalan yang meliputi kompetensi pemimpin sekolah, guru, 

murid, sistem dan nilai bagi mencapai matlamat keberhasilan dan kemenjadian murid. 

Kerangka Standard Dan Amalan Sekolah Amanah boleh diterjemahkan dalam rajah 

dibawah ; 

Rajah 1.4. Kerangka Standard Dan Amalan Sekolah Amanah 

Kerangka ini bertindak melalui pelbagai cara untuk mendorong dan menyokong 

penambahbaikan sekolah. Standard Dan Amalan Sekolah Amanah membantu 

meningkatkan amalan terbaik. 

 Standard ini dibentuk berasaskan empat matlamat strategik PSA yang 

diperlukan dalam transformasi sekolah secara holisitik iaitu : 

a. Membangun kepimpinan dan pengurusan berkualiti tinggi 

b. Menambahbaik kualiti pembelajaran dan pengajaran 

c. Memaksimumkan potensi dan pencapaian murid 

 d. Mengukuhkan penglibatan ibu bapa, komuniti dan pihak berkepentingan 

lain. 

Bagi setiap Standard, satu set indikator yang spesifik dan kriteria yang berkaitan 

telah dikenal pasti. Kesemua 20 indikator standard ini menghuraikan tentang 

Kriteria dan deskriptor gred yang menggambarkan standard 
pencapaian dan keberkesanan yang diharapkan daripada sekolah

Penyediaan cabaran dan dorongan untuk bertindak dalam 
perkara yang memerlukan penambaikan

Pengenalpastian kekuatan dan kelemahan 
serta menunjukkan cara penambahbaikan 

sekolah dapat dipertingkatkan.

keberhasilan, sistem, nilai dan kompetensi pemimpin sekolah, guru, murid dan 

penglibatan pihak sekolah dengan pihak berkepentingan luar sebagaimana yang 

diharapkan. Indikator Standard ini digunakan untuk menetapkan Sasaran Prestasi 

Utama (Key Performance Target/ KPT) yang terdapat dalam Instrumen Penamaan (DI) 

iaitu dokumen persetujuan terhadap KPT yang disediakan oleh KPM. 

 Terdapat dua fokus KPT iaitu Pencapaian Murid dan Kemajuan Sekolah. 

Pencapaian Murid merujuk sasaran akademik yang ditetapkan berdasarkan formula 

yang telah dipersetujui bersama sekolah. Sasaran akademik tersebut mengambil kira 

pencapaian murid dalam tempoh tiga tahun sebelum permulaan PSA. Data akademik 

yang diambil kira termasuklah pencapaian dalam peperiksaan awam iaitu UPSR. 

Sasaran dan Kemajuan Sekolah bagi Sekolah Amanah ditetapkan berdasarkan Tahap 

Pencapaian Semasa (Take Off Value/TOV) yang ditentukan melalui penilaian kendiri 

KPT oleh pihak sekolah. TOV ditentukan dengan merujuk data kualitatif dan 

kuantitatif. 

Proses pemantauan KPT secara berkala dan pengesahan KPT melibatkan 

pelbagai pihak berkepentingan termasuk pihak sekolah, pasukan ESP, wakil PPD/JPN 

dan wakil yayasan. Kemajuan KPT dikongsi secara telus dengan tujuan untuk mengenal 

pasti aspek penambahbaikan. 

Penetapan KPT dijalankan secara bersama dengan pihak sekolah dan setelah 

penetapan dimuktamadkan, sekolah perlu menjajarkan Pelan Penambahbaikan Sekolah 

Amanah (TSIP) mereka dengan keberhasilan yang disasarkan. Bagi mencapai maksud 

ini, perancangan tempoh lima tahun sekolah berasaskan Standard Dan Amalan Sekolah 

Amanah seharusnya menunjukkan keberhasilan setiap tahun yang dikenal pasti bagi 

memastikan sekolah memenuhi KPT pada akhir tempoh lima tahun PSA. 

Kemajuan ke arah mencapai KPT dipantau dan dilaporkan kepada Pemilik 
Program pada setiap suku tahun. Bidang keutamaan TSIP dimaklumkan melalui 
KPT dan kemajuan ke arah mencapai sasaran tahunan dan keberhasilan pelan 
tindakan dipantau setiap bulan oleh pentadbir sekolah, penasihat ESP dan juga 
PPD/JPN semasa fasa pasca akreditasi. Tiga tahap utama pencapaian sekolah 
dalam tempoh lima tahun adalah Tahap Asas, Tahap Akreditasi dan Tahap 
Sekolah Model. 

(Garis Panduan Sekolah Amanah, 2016) 

Menurut Kamarul Bahari (2016); Qutni, Kristiawani dan Fitriani (2021) 

keberhasilan sesebuah organisasi bergantung kepada sumber terpentingnya iaitu faktor 

sumber manusia. Dalam konteks kajian, guru adalah faktor sumber manusia yang 

penting bagi menjayakan visi dan misi PSA dan Standard Dan Amalan Sekolah 

Amanah. Tanpa guru, maka pincanglah sekolah. Justeru itu, bagi memastikan mereka 

sentiasa komited dan konsisten dalam menghasilkan kualiti kerja cemerlang yang 

menjurus ke arah peningkatan tahap penguasaan murid, aspek motivasi guru juga 

haruslah dititikberatkan. Jika seseorang guru itu kurang mahir dalam melaksanakan 

tugasan mereka, maka guru-guru akan dibimbing menerusi siri-siri latihan yang 

dirancang untuk mereka seperti Latihan Dalam Perkhidmatan (LADAP),  Continuing 

Professional Development (CPD), Profesional Learning Community (PLC) yang boleh 

memberikan impak positif terhadap tahap penguasaan murid (Muhd Afiq Sahari, 2016; 

Noredayu et al., 2016; Nurul Ain, Md Asri & Hamidah, 2016) tetapi jika ia melibatkan 

soalan motivasi guru, maka ia adalah lebih kompleks (Rafikul Islam, 2008; Suryandari, 

2016). 

Disebabkan itulah kajian tentang motivasi guru semakin banyak dijalankan 

kerana sudah terang lagi bersuluh bahawa motivasi guru adalah faktor kritikal yang 

merentasi pelbagai konteks seperti reformasi pendidikan, motivasi belajar pelajar, 

amalan pengajaran dan pembelajaran serta keperluan psikologi guru (Ji Ying Han, 

2016). 

 Keperluan untuk memenuhi peranan penting seperti yang dihajatkan oleh KPM 

menuntut satu bentuk pengorbanan yang besar dari kalangan warga pendidik khasnya 

guru. Kementerian yang bermatlamatkan keberhasilan menuntut para pendidik untuk 

mengupayakan keluwesan dengan gigih dan dedikasi ( Rosli, PPPM 2013-2025). 

Soalannya, bagaimanakah motivasi para guru dalam memikul tanggungjawab 

dan aspirasi kerajaan sehebat ini? Mampukah mereka memperkasakan kompetensi 

mereka seiring dengan hasrat kerajaan untuk menyepadukan ilmu menggunakan 

pendekatan pengajaran integrasi holistik? Oleh yang demikian, motivasi dilihat sebagai 

faktor  yang mempengaruhi seseorang untuk melakukan sesuatu pekerjaan dengan rela. 

Motivasi dikenal pasti dalam dua dimensi iaitu penentu seseorang itu memilih untuk 

melakukan sesuatu serta berapa lama seseorang itu boleh bertahan dalam melakukan 

sesuatu pekerjaan itu (Dornyei & Ushioda, 2011; Geronimo dan Oligario, 2020). 

Peranan motivasi sebagai pengantara dalam pelbagai jenis kajian  merentasi 

pelbagai bidang. Terdapat beberapa kajian yang menunjukkan bahawa motivasi adalah 

faktor pengantara yang memberi kesan terhadap pemboleh ubah bersandar dan 

pemboleh ubah tidak bersandar. Antara kajian yang menggunakan motivasi sebagai 

pengantara dalam kajian mereka adalah Copriady (2014); Hartwig & Schwabe (2018); 

Núñez JC, Regueiro B, Suárez N, Piñeiro I, Rodicio ML & Valle A (2019) dan 

Kennedy, Kim, Ring Ho, Marilyn dan Cherryshenko (2021). Kajian-kajian ini 

mendapati bahawa motivasi memainkan peranan yang signifikan  dalam  hubungan di 

antara strategi pengajaran dan hasil pembelajaran, kesediaan guru menggunakan ICT 

dalam pdpc, memediasikan hubungan antara latihan profesional guru dengan 

kepelbagaian kaedah pengajaran, serta faktor motivasi guru  mempengaruhi hasil 

pembelajaran dan pencapaian pelajar (Lawrence & Hanita, 2017 ; Barbieri, Rossetti & 

Sestito, 2017;  Bardach & Klassen , 2021;  Bada, Ibrahim, Aliyu & Sam, 2022;  

Nyakundi, Rabiru & Okawa, 2019; Geronimo & Oligario, 2020).  

Bagi menginspirasikan para guru untuk menghasilkan kemenjadian kerja yang 

berkualiti, keperluan emosi guru harus diberi perhatian kerana kemenjadian kerja yang 

hebat akan menghasilkan keberkesanan Standard Kualiti Pendidikan  yang positif 

(Ibok, 2020; Ken & Orji, 2016; Albazaogly & Aztekin, 2016; Wambugu, Peter & 

Muola, 2018; Tastan, Mehdi, Masalimiva, Bersenov, Kurbanov, Boiarchuk & 

Pavlushin, 2018;  Geronimo & Oligario, 2020). Sehubungan dengan itu, inisiatif 

diambil untuk menjalankan kajian ini bagi melihat pengaruh pelaksanaan Standard Dan 

Amalan Sekolah Amanah terhadap faktor tahap penguasaan murid serta faktor motivasi 

guru sebagai perantara. 

Sekiranya perkara ini tidak dikaji, maka kita tidak dapat melihat impak 

pelaksanaan Standard Dan Amalan Sekolah Amanah terhadap faktor tahap penguasaan 

murid di Sekolah Amanah. Adalah diharap usaha ini mampu merealisasikan hasrat 

kemenjadian modal insan ke tahap kualiti yang tinggi agar dapat memperoleh status 

"World Class Education" (Pelan Pembangunan Pendidikan Malaysia 2013-2025). 

Perubahan dan pembaharuan ini adalah berdasarkan hakikat bahawa tanpa 

sistem pendidikan yang bertaraf dunia, impian untuk mentransformasikan Malaysia 

menjadi negara maju tidak mungkin dapat dicapai. 

1.3 Pernyataan Masalah 

Peranan Standard dan Amalan Kualiti Pendidikan  dalam menjayakan visi dan misi 

pendidikan semakin mendapat perhatian ramai penyelidik di luar negara  (Lu, 2018; 

Cruz., 2016; Pourrajab, 2015; Sunder, 2016). 

Dalam mendepani cabaran pendidikan abad ke-21 dan 11 anjakan strategik 

dalam PPPM (2013-2025), Falsafah Pendidikan Kebangsaan dan Aspirasi Murid, 

peranan Standard dan Amalan Kualiti Pendidikan seperti  Standard Dan Amalan 

Sekolah Amanah  menjadi semakin penting dalam organisasi pendidikan. 

Matlamat pelaksanaan amalan pengurusan Standard Dan Amalan Sekolah 

Amanah adalah untuk memacu transformasi pencapaian murid bagi meningkatkan 

tahap penguasaan murid (KPM, 2016). Namun, timbul isu apabila beberapa kluster 

Sekolah Amanah menunjukkan prestasi yang kurang memberangsangkan di dalam 

peperiksaan UPSR (KPM, 2017; KPM, 2018; KPM, 2019). Situasi ini tidak sejajar 

dengan visi dan misi Standard Dan Amalan Sekolah Amanah iaitu memaksimumkan 

potensi dan pencapaian murid (KPM, 2016). Kajian lepas terhadap dimensi-dimensi 

Standard Dan Amalan Sekolah Amanah seperti kepimpinan sekolah, pengurusan 

kurikulum, kemenjadian murid dan penglibatan ibu bapa dan komuniti menunjukan 

bahawa dimensi-dimensi ini mempunyai hubungan yang positif dimana ia 

mempengaruhi  tahap penguasaan murid (Abang Ismail, Sharifah, Haminah & Katijah, 

2018).  Malahan Jemaah Nazir & Jaminan Kualiti (JNJK, 2016) turut menggesa agar 

kesemua dimensi standard tersebut dirancang sebaik mungkin kerana ia memberi impak 

positif kepada kecemerlangan sekolah amnya dan kemenjadian murid dalam aspek 

akademik, ko-kurikulum dan sahsiah khasnya. 

 Namun begitu, berdasarkan keputusan UPSR 2017-2019 yang dikeluarkan oleh  

Lembaga Peperiksaan Malaysia (LPM) KPM,  didapati prestasi murid-murid semua 

kluster Sekolah Amanah di Malaysia agak membimbangkan. Hal ini kerana pencapaian 

peratus lulus semua subjek teras tidak melepasi sasaran yang ditetapkan dalam Sasaran 

Pencapaian Utama (Key Performance Target/ KPT ). 

Pada tahun 2017,  kluster Dungun memperolehi keputusan  61.8%, 75.7% pada 

tahun 2018 dan menurun kembali pada tahun 2019 kepada 65.2%. Pencapaian tiga 

tahun berturut-turut ini tidak melepasi sasaran KPT iaitu 80%. Sementara itu, kluster 

Jeli pula mencapai 64.2 % pada tahun 2017, 72.3% pada tahun 2018 dan menurun 

kepada 63.8 % pada tahun 2019. Jelas bahawa, kluster Jeli juga tidak berjaya melepasi 

sasaran mereka iaitu 80%. Seterusnya ialah kluster Klang, dimana mereka memperolehi 

59% pada tahun 2017, 65.5% pada tahun 2018 dan 68% pada tahun 2019. Namun, 

mereka juga tidak mencapai sasaran yang disasarkan iaitu 72.5%. Dalam pada itu, 

kluster Kota Samarahan menyasarkan untuk memperolehi 75% tetapi pencapaian 

mereka pada tahun 2017 adalah 59% , menurun pada tahun 2018 kepada 53.4% dan 

meningkat sedikit kepada 61% pada tahun 2019. Amat jelas, mereka juga tidak berjaya 

mencapai sasaran yang diharapkan untuk tiga tahun berturut-turut . Sementara itu, 

kluster Manjung pula menetapkan sasaran 87.5% untuk dicapai oleh mereka. Pada 

tahun 2017 mereka memperolehi 83%, sedikit menurun kepada 81.5% pada tahun 

berikutnya dan disusuli dengan 86.6% pada tahun 2019. Meskipun pencapaian kluster 

Manjung adalah antara yang terbaik dikalangan kluster-kluster lain, tetapi mereka 

masih tidak mencapai sasaran 87.5%. 

Akhir sekali ialah kluster Marang yang menyasarkan pencapaian 75%. Namun, 

pada tahun 2017, mereka hanya memperolehi 58.9%, sedikit meningkat kepada 64.8% 

tahun seterusnya tetapi menurun kembali kepada 59.8% pada tahun 2019. Daripada data 

yang disebutkan di atas, didapati bahawa semua kluster Sekolah Amanah tidak 

mencapai sasaran yang telah ditetapkan didalam KPT kluster masing-masing. 

Walaupun terdapat sedikit peningkatan pada tahun 2018, namun secara keseluruhan 

pencapaian semua kluster tidak konsisten serta tidak berjaya mencapai sasaran 

peningkatan tahap penguasaan murid (KPM, 2020). Senario ini membimbangkan 

kerana pencapaian akademik murid di semua Sekolah Amanah tidak menunjukkan 

impak positif seperti yang dihasratkan di dalam KPT masing-masing. Apabila 

dibandingkan pula dengan pencapaian peratus keseluruhan peringkat kebangsaan, 

didapati kebanyakan kluster tidak melepasi pencapaian peringkat kebangsaan bagi 

tahun 2017 – 2019 (KPM ,2017; KPM, 2019; KPM 2020).Seiring dengan peratus lulus 

keseluruhan semua kluster yang tidak mencapai sasaran, didapati Gred Purata Sekolah 

(GPS) sekolah-sekolah berkenaan juga tidak mencapai sasaran KPT kluster masing-

masing. 

Senario ini dilihat berbeza dengan pencapaian sekolah-sekolah cemerlang lain 

yang setara seperti sekolah kluster, dimana pencapaian mereka jauh lebih baik setelah 

mereka mengamalkan Standard dan Amalan Kualiti Pendidikan  (Abang Ismail, 

Sharifah, Haminah & Katijah, 2018). 

Pencapaian semua sekolah berkenaan di dalam UPSR 2017, 2018 dan 2019 

diperjelaskan dalam bentuk TOV (Take Off Value), KPT (Key Performance Target) 

serta pencapaian sebenar dalam bentuk peratus kelulusan keseluruhan dan gred purata 

sekolah  bagi tiga tahun berturut-turut diilustrasikan di dalam jadual di bawah. 

Jadual 1.3   
 
Pencapaian Kluster Sekolah Amanah dalam UPSR 2017-2019  

KLUSTER PERATUS LULUS KESELURUHAN 
UPSR GRED PURATA SEKOLAH 

TOV KPT 2017 2018 2019 TOV KPT 2017 2018 2019 
DUNGUN 65.5 

% 
80 
% 

61.8 
% 

75.5 
% 

65.2 
% 2.45 2.6 2.91 2.84 2.85 

JELI 70.1 
% 

80 
% 

64.2 
% 

72.3 
% 

63.8 
% 2.89 2.55 3.05 3.03 2.97 

KLANG 63 
% 

72.5 
% 

59 
% 

65.5 
% 

68 
% 3.22 2.83 3.21 3.01 3.0 

KOTA 
SAMARAHAN 

61.1 
% 

75 
% 

54.9 
% 

53.4 
% 

61 
% 3.23 2.85 3.33 3.33 3.14 

MANJUNG 82.7 
% 

87.5 
% 

83 
% 

81.5 
% 

86.6 
% 2.76 2.43 2.59 2.6 2.53 

MARANG 68.8 
% 

75.0 
% 

58.9 
% 

64.8 
% 

59.8 
% 3.06 2.69 3.11 3.04 3.18 

Sumber:  LPM KPM (2017, 2018, 2019) 

Jadual 1.4   
 
Peratus Lulus Keseluruhan UPSR Peringkat Kebangsaan 2017- 2020  

PERATUS LULUS KESELURUHAN UPSR PERINGKAT KEBANGSAAN  
2017 2018 2019 

68.1 % 67.4 % 70.35% 
Sumber:  LPM KPM (2017, 2018, 2019) 

Jadual di atas memperlihatkan peratus lulus keseluruhan UPSR peringkat 

kebangsaan dari tahun 2017-2019 sebagai perbandingan dengan pencapaian UPSR 

murid-murid Sekolah Amanah kohort 2016  dalam UPSR 2017-2019. 

Dari perspektif lain, peruntukan kewangan yang diberikan oleh kerajaan dan 

pihak penaja (swasta) serta keistimewaan pemberian autonomi dalam berbagai perkara 

kepada Sekolah Amanah untuk memperkasakan sekolah dan meletakkan Sekolah 

Amanah di tahap yang unggul (KPM, 2016) seperti tidak memberi impak positif 

terhadap pencapaian akademik murid-murid Sekolah Amanah. Menurut Campbell, 

Heyward & Jochim (2018),  keistimewaan dalam apa jua bentuk kepada sesuatu 

organisasi itu, dianggap tidak berbaloi jika ianya tidak mendatangkan sebarang hasil. 

Secara logiknya, sekolah yang mempunyai kewangan yang kukuh seharusnya mampu 

untuk melangkah lebih jauh dan gemilang (Ndlovu, 2017; Husaina, Hee Fui Ling, 

Ahmad Zabidi & Ghazali Darusalam, 2019; Atobi, 2019). Namun apa yang berlaku di 

Sekolah Amanah adalah sebaliknya. Oleh itu, wujud keperluan untuk mengkaji 

pengaruh pelaksanaan Standard Dan Amalan Sekolah Amanah terhadap faktor 

keberhasilan yang disasarkan iaitu peningkatan tahap penguasaan murid. 

Dari sudut lain, transformasi pendidikan yang dihasratkan dalam PPPM 2013-

2025, serta matlamat peningkatan tahap penguasaan telah mengheret guru dengan 

pelbagai tugasan yang mencabar dan pelbagai. Menurut Claire dan Faridah (2018), 

didapati beban kerja guru di Sekolah Amanah semakin meningkat. Motivasi guru  

terjejas sekiranya beban tugas bertambah dan ini  pastinya mempengaruhi kecekapan 

kerja guru. Suryandari (2016) menegaskan beban kerja yang berlebihan  menjejaskan 

motivasi yang menjadi punca penurunan kecekapan kerja guru. Perkara ini 

menyebabkan guru tidak mengajar dengan bersungguh-sungguh, tidak fokus dan 

kurang bersemangat (Hong & Aziah Ismail, 2015; Norashid Othman & Hamzah Md. 

Omar, 2014). Pengajaran yang kurang berkesan  menjejaskan kefahaman murid dan  

memberi implikasi kepada pencapaian murid-murid ( Noredayu et al., 2016; Nurul Ain 

et al., 2016). Oleh yang demikian, output yang diharapkan iaitu  kemenjadian muird 

dalam aspek akademik tidak akan tercapai (Ruth, 2020) kerana motivasi guru 

mempengaruhi pencapaian akademik murid. 

Dapatan  kajian lepas terhadap dimensi-dimensi yang setara dengan Standard 

Dan Amalan Sekolah Amanah  menunjukkan bahawa dimensi-dimensi tersebut  

mempunyai hubungan yang signifikan dengan motivasi guru (Hassan, Maryam, Muhd 

Shoaib & Jawed, 2014). Justeru itu, didapati motivasi adalah merupakan pemboleh 

ubah  perantara di dalam kajian ini kerana ia menepati ciri-ciri mediator dalam tiga 

keadaan (Baron & Kenny, 1986) iaitu pemboleh ubah bebas mempengaruhi mediator, 

pemboleh ubah bebas  mempengaruhi pemboleh ubah bersandar dan yang ketiga, 

mediator  mempengaruhi pemboleh ubah bebas seperti yang telah dinyatakan di atas. 

Justeru, wujud keperluan untuk mengkaji pengaruh Standard Dan Amalan 

Sekolah Amanah terhadap motivasi guru dalam konteks Sekolah Amanah kerana aspek 

motivasi  guru  harus diberi perhatian untuk menghasilkan  kemenjadian kerja yang 

hebat. 

Disamping itu, didapati kurang kajian yang mengkaji Standard dan Amalan 

Kualiti Pendidikan , tahap penguasaan murid dan motivasi guru secara bersama. Kajian 

lepas lebih tertumpu kepada Standard Amalan Kualiti Pendidikan dan  pencapaian 

sekolah  (Karimi, 2016). Sehubungan dengan itu, wujud keperluan untuk mengkaji 

hubungan antara amalan pengurusan Standard Amalan Kualiti Pendidikan dalam skop 

Sekolah Amanah iaitu Standard Dan Amalan Sekolah Amanah dan tahap penguasaan 

secara bersama. 

Selain daripada itu, kajian lepas menunjukkan bahawa kajian mengenai 

Standard dan Amalan Kualiti Pendidikan  lebih berfokus kepada sekolah-sekolah  aliran 

biasa seperti dalam kajian Saraiva, Rosa & Henrique (2001), Muhammad Faizal, 

Saedah, Radzuan, Husaina & Shahril (2013) dan  Jiali et al., (2019). Namun begitu, 

agak kurang kajian yang dijalankan megenai Standard dan Amalan Kualiti Pendidikan 

dalam konteks Sekolah Amanah dalam negara. Terdapat sebilangan kecil sahaja kajian 

yang dijalankan tentang  Sekolah Amanah  di antaranya oleh  Muhd Afiq & Mohd Izhan 

(2016) dan Ravi, Amalina, Nurfazlina & Siti Hashidah (2016). Justeru itu,  perkara ini 

menunjukkan bahawa masih terdapat jurang fokus (Miles, 2017) yang perlu dikaji dan 

ditambah baik selaras dengan matlamat PPPM 2013-2025. 

Umumnya, kajian ini bertujuan untuk menyelesaikan beberapa masalah 

teoritikal yang berkaitan dengan amalan pengurusan Standard Amalan Sekolah 

Amanah, motivasi guru, dan tahap penguasaan murid. Beberapa masalah teoritikal yang 

ingin diselesaikan adalah: 

1. Pengaruh Standard Amalan Sekolah Amanah terhadap motivasi guru. Kajian ini 

ingin mengkaji bagaimana penerapan Standard Amalan Sekolah Amanah 

memberi pengaruh terhadap motivasi guru. Dengan memahami bagaimana 

amalan pengurusan yang praktikal dan berkesan dapat  diterapkan di Sekolah 

Amanah,  diharapkan kajian ini boleh dijadikan penanda aras  tentang faktor 

motivasi guru yang perlu dititikberatkan bagi  meningkatkan akauntabiliti guru 

dalam menjalankan tugas dan tanggungjawab mereka. 

2. Pengaruh Standard Amalan Sekolah Amanah terhadap tahap penguasaan murid. 

Selain melihat pengaruhnya terhadap motivasi guru, kajian ini juga ingin 

menilai bagaimana Standard Amalan Sekolah Amanah dapat mempengaruhi 

tahap penguasaan murid. Sehubungan dengan itu, kajian ini berusaha untuk 

menilai keberkesanan amalan pengurusan ini dalam meningkatkan pencapaian 

akademik dan prestasi murid di Sekolah Amanah 

3. Dimensi-dimensi motivasi yang mempengaruhi prestasi dan penglibatan guru. 

Kajian ini menggunakan teori Herzberg untuk menganalisis faktor-faktor 

motivasi yang mempengaruhi prestasi guru. Dengan itu, kajian ini boleh 

memahami bagaimana faktor penghargaan, tugasan, perkembangan 

professional, tanggungjawab, pencapaian dan faktor kepuasan dapat diperbaiki 

dan ditambahbaik agar motivasi guru boleh dioptimumkan. 

4. Hubungan antara amalan pengurusan dan motivasi guru serta tahap penguasaan 

murid. Kajian ini menggunakan Teori Penetapan Matlamat untuk menganalisis 

dan mengetahui bagaimana penetapan matlamat yang jelas dapat meningkatkan 

pencapaian dan tahap penguasaan murid di Sekolah Amanah. 

Dengan menggabungkan tiga kerangka teori ini (Teori Sistem,  Teori Herzberg 

dan Teori Penetapan Matlamat), kajian ini berharap dapat memberikan gambaran yang 

komprehensif tentang hubungan antara Standard Amalan Sekolah Amanah, motivasi 

guru  dan tahap penguasaan murid di kluster Sekolah Amanah di Malaysia. Hasil kajian 

ini diharapkan dapat memberikan sumbangan ilmu dalam meningkatkan amalan 

pengurusan sekolah yang lebih berkesan, motivasi guru, dan tahap penguasaan murid. 

Berdasarkan permasalahan yang diketengahkan di atas, penyelidik cuba 

memenuhi lompang yang terdapat dalam kajian-kajian lepas. Kajian ini melihat kepada 

aspek pengaruh pelaksanaan amalan dimensi-dimensi Standard Dan Amalan Sekolah 

Amanah iaitu membangunkan kepimpinan dan pengurusan berkualiti tinggi, 

menambah baik kualiti pembelajaran dan pengajaran, memaksimumkan potensi dan 

pencapaian murid serta mengukuhkan penglibatan ibubapa, komuniti dan pihak 

berkepentingan terhadap tahap penguasaan dan motivasi guru. 

1.4 Objektif Kajian 

Objektif kajian ini ialah untuk: 

1.4.1 Mengenal pasti tahap pelaksanaan Standard dan Amalan Sekolah 

Amanah di Sekolah Amanah di Malaysia. 

1.4.2 Mengenal pasti tahap tahap penguasaan murid di Sekolah Amanah di 

Malaysia. 

1.4.3 Mengenal pasti tahap motivasi guru di Sekolah Amanah di Malaysia. 

1.4.4 Mengukur pengaruh pelaksanaan Standard dan Amalan Sekolah 

Amanah terhadap tahap penguasaan murid. 

1.4.5 Mengukur pengaruh pelaksanaan Standard dan Amalan Sekolah 

Amanah terhadap motivasi guru. 

1.4.6 Mengenal pasti kesan perantaraan motivasi guru dalam hubungan antara  

Standard dan Amalan Sekolah Amanah dan tahap penguasaan murid. 

1.5 Soalan Kajian 

1.5.1 Apakah tahap pelaksanaan Standard dan Amalan Sekolah Amanah di 

Sekolah Amanah di Malaysia? 

1.5.2 Apakah  tahap penguasaan murid di Sekolah Amanah di Malaysia? 

1.5.3 Apakah tahap motivasi guru di Sekolah Amanah di Malaysia? 

1.5.4 Adakah pelaksanaan Standard dan Amalan Sekolah Amanah 

mempengaruhi tahap penguasaan murid di Sekolah Amanah di 

Malaysia? 

1.5.5 Adakah pelaksanaan Standard dan Amalan Sekolah Amanah 

mempengaruhi motivasi guru di Sekolah Amanah di Malaysia? 

1.5.6 Adakah terdapat kesan perantaraan motivasi guru dalam hubungan 

antara Standard dan Amalan Sekolah Amanah di Malaysia dan tahap 

penguasaan murid? 

 

1.6 Hipotesis Kajian 

H1 : Pelaksanaan Standard dan Amalan Sekolah Amanah di Malaysia 

mempengaruhi tahap penguasaan murid di Sekolah Amanah di 

Malaysia. 

H2 : Pelaksanaan Standard dan Amalan Sekolah Amanah di Malaysia 

mempengaruhi motivasi guru di Sekolah Amanah di Malaysia. 

H3 : Terdapat kesan perantaraan motivasi guru dalam hubungan antara 

Standard dan Amalan Sekolah Amanah dan tahap penguasaan murid. 

 

1.7 Kerangka Teori Kajian 

Secara teoritikal, penyelidikan ini memilih teori-teori berikut : 

i. Teori Sistem oleh Ludwig Von Bertalanffy (1968) yang mendasari pemboleh 

ubah Standard Dan Amalan Sekolah Amanah 

ii. Teori Penetapan Matlamat oleh Edwin A.Locke (1968) untuk tahap penguasaan 

murid 

iii. Teori Motivasi oleh Hertzberg (1959) sebagai sandaran untuk motivasi guru. 

1.8 Kerangka Konsep Kajian 

 

Rajah 1.5. Kerangka Konsep Kajian 

Kajian ini adalah berdasarkan kepada tiga konstruk seperti yang ditunjukkan 

dalam Rajah 1.4. iaitu : 

STANDARD DAN 
AMALAN SEKOLAH 

AMANAH 
• Membangun kepimpinan 

dan pengurusan berkualiti 
tinggi 

• Menambah baik kualiti 
pembelajaran dan 
pengajaran 

• Memaksimumkan potensi 
dan pencapaian murid 

• Mengukuhkan penglibatan 
ibu bapa, komuniti dan 
pihak berkepentingan 

 

Tahap penguasaan 
murid 

TEORI SISTEM 

TEORI PENETAPAN 
MATLAMAT 

TEORI MOTIVASI 
 

MOTIVASI 

• Penghargaan 

• Tugasan 

• Pencapaian 

• Perkembangan 

Profesional 

 

STANDARD DAN AMALAN SEKOLAH 
AMANAH 

• Membangun kepimpinan dan 
pengurusan berkualiti tinggi 

• Menambah baik kualiti 
pembelajaran dan pengajaran 

• Memaksimumkan potensi dan 
pencapaian murid 

• Mengukuhkan penglibatan ibu 

bapa, komuniti dan pihak 

berkepentingan 

 

Tahap penguasaan 

murid 

i) Konstruk Bebas : Standard dan Amalan Sekolah Amanah yang diukur melalui 4 

indikator iaitu Kepimpinan, Pengajaran dan Pembelajaran, Potensi dan Pencapaian 

Murid serta Penglibatan Ibu Bapa dan Pihak Berkepentingan. 

ii) Konstruk Perantara (Mediator) : Motivasi yang diukur menggunakan enam 

indikator iaitu Penghargaan, Tugasan, Pencapaian, Perkembangan Profesional, 

Tanggungjawab dan Faktor Kepuasan. 

iii) Konstruk Bersandar : Tahap penguasaan yang diukur menerusi lima aspek dalam 

PBD (Pentaksiran Berasaskan Bilik Darjah). 

 
1.9 Kepentingan Kajian 

a. Adalah diharapkan  agar kajian ini boleh memberi input yang realistik kepada 

Kementerian Pendidikan tentang situasi sebenar yang berlaku di Sekolah 

Amanah agar penambahbaikan boleh dibuat terhadap program ini dengan 

memberi penekanan kepada aspek tahap penguasaan murid  di samping 

mengambil kira faktor emosi guru sebagai pelaksana dasar. 

b. Kajian ini dapat menambah literatur yang memberi fokus terhadap pengaruh 

pelaksanaan Standard Dan Amalan Sekolah Amanah terhadap tahap 

penguasaan murid  dan motivasi guru Sekolah Amanah. Selain daripada itu, 

diharapkan kajian ini juga dapat menyumbang kepada percambahan ilmu dalam 

bidang yang dikaji kerana kajian tentang Standard Dan Amalan Sekolah 

Amanah dalam konteks Sekolah Amanah agak terhad pencarian literaturnya 

dalam skop pendidikan di Malaysia dan di luar negara. 

c. Kajian ini sedikit sebanyak dapat memberikan pengetahuan kepada warga 

pendidik khususnya golongan pentadbir dalam menyusun dan menambahbaik 

strategi pentadbiran dalam memacu sekolah ke arah pembelajaran abad ke 21. 

 

1.10 Batasan Kajian 

Kajian ini hanya melibatkan Sekolah Amanah kategori sekolah rendah sahaja. Untuk 

tujuan kajian hanya Sekolah Amanah kohort 2016 sahaja yang dipilih. Sekolah-sekolah 

tersebut terdiri dari Sekolah Amanah yang berada di negeri Perak, Selangor, 

Trengganu, Kelantan dan Sarawak sahaja. Sementara itu, bagi tujuan analisis, hanya 

guru-guru sahaja yang akan dilibatkan. Justeru, hasil kajian ini tidak menggambarkan 

pandangan warga guru Sekolah Amanah seluruhnya. 

Selain daripada itu, aspek kemenjadian yang akan dikaji adalah aspek tahap 

penguasaan murid sahaja. Aspek lain iaitu kemenjadian sahsiah serta kemenjadian ko-

kurikulum tidak akan dikaji kerana terdapat beberapa kekangan yang tidak dapat 

dielakkan seperti faktor kerahsiaan data dan sebagainya. Oleh itu, kajian ini tidak 

mengukur kemajuan murid secara holistik. 

Kajian ini tertumpu kepada tiga bidang utama iaitu Standard Dan Amalan 

Sekolah Amanah, tahap penguasaan dan faktor motivasi sebagai perantara. Standard 

Dan Amalan Sekolah Amanah terbahagi kepada 4 kategori utama iaitu membangun 

kepimpinan dan pengurusan berkualiti tinggi, menambahbaik kualiti pembelajaran dan 

pengajaran, memaksimumkan potensi dan pencapaian murid serta mengukuhkan 



32 
 

 

 

penglibatan ibu bapa, komuniti dan pihak berkepentingan lain. Manakala faktor 

motivasi pula meliputi beberapa dimensi iaitu penghargaan, tugasan, pencapaian, 

perkembangan professional, tanggungjawab dan faktor kepuasan. Tahap penguasaan 

pula memberi fokus terhadap Pentaksiran Bilik Darjah (PBD). 

1.11 Definisi Operasional 

1.11.1 Standard dan Amalan Sekolah Amanah 

Standard dan Amalan Sekolah Amanah merujuk kepada satu set kriteria dan deskriptor 

yang menentukan tahap pencapaian dan keberkesanan yang diharapkan oleh sekolah. 

Ini bertujuan untuk memastikan sekolah mencapai standard yang ditetapkan. Standard 

dan Amalan Sekolah Amanah memberi penekanan kepada empat matlamat strategik 

utama, iaitu pembangunan kepimpinan pengurusan berkualiti tinggi, peningkatan 

kualiti pengajaran dan pembelajaran, memaksimumkan potensi dan pencapaian murid, 

serta memperkuatkan penglibatan ibu bapa, komuniti, dan pihak berkepentingan lain. 

Standard dan Amalan Sekolah Amanah juga berkait rapat dengan Standard 

Kualiti Pendidikan Malaysia Gelombang 2 (SKPMg2). Terdapat empat daripada lima 

standard SKPMg2 yang juga terdapat dalam Standard dan Amalan Sekolah Amanah 

(BPSH, 2020). 

1.11.1.1 Membangunkan Kepimpinan dan Pengurusan Berkualiti Tinggi 

Pentadbir sekolah dibimbing dengan kursus pembelajaran dan pembangunan 

profesional secara konsisten, dan menggunakan pembelajaran baharu ini dalam tugas 

harian mereka. Selain daripada itu, pentadbir juga dibimbing agar dapat merancang 

kewangan mereka berasaskan matlamat strategik dan melaksanakansistem pengurusan 

prestasi untuk memantau perkembangan individu dan prestasi semua kakitangan. 

Dibawah standard ini, terdapat 6 indikator standard yang dipraktiskan di Sekolah 

Amanah iaitu perancangan penambahbaikan sekolah dan penilaian kendiri dipantau dan 

dilaksanakan secara berterusan bagi memastikan proses transformasi dilaksanakan 

secara berterusan dan efektif, pengagihan kepimpinan yang efektif berteraskan nilai 

yang meluas wujud di setiap peringkat di sekolah mengamalkan pelbagai gaya 

kepimpinan yang sesuai, barisan SLT terlibat secara aktif, dalam pembelajaran 

profesional yang menggabungkan pembelajaran baharu dengan amalan sedia ada, 

perancangan kewangan sekolah berkait dengan objektif strategik melalui proses 

intergrasi belanjawan (integrated budgeting process), 

1.11.1.2 Menambahbaik Kualiti Pengajaran dan Pembelajaran 

Guru-guru didedahkan dengan kaedah dan teknik baharu untuk menjadikan 

pembelajaran dan pengajaran lebih menarik dan menyeronokkan serta menggalakkan 

murid untuk menjadi lebih aktif dan bekerjasama semasa PdPc. Mereka juga diajar 

cara-cara berkesan untuk mewujudkan persekitaran yang positif, selamat dan lebih 

kondusif untuk pembelajaran. Dibawah standard ini, terdapat 5 indikator standard yang 

dipraktiskan di Sekolah Amanah 

1.11.1.3 Memaksimumkan Potensi dan Pencapaian Murid 

 Sekolah mewujudkan rangka kerja berkesan yang menyokong pembangunan holistik 

murid. Aktiviti-aktiviti untuk membantu murid membangunkan nilai dan sikap positif 

dengan memberi penekanan kepada pencapaian aspirasi murid juga dijalankan. 

Dibawah standard ini, terdapat 6 indikator standard yang dipraktiskan di Sekolah 

Amanah. 

1.11.1.4 Mengukuhkan Penglibatan Ibu Bapa, Komuniti & Pihak 
Berkepentingan 

Matlamat strategik keempat adalah pihak sekolah secara aktif melibatkan  diri dengan 

ibu bapa, memaklumkan kepada mereka mengenai perkembangan anak-anak dan kerap 

menjemput mereka untuk mengambil bahagian dalam aktiviti-aktiviti sekolah. Sekolah 

juga perlu kerap mendekati komuniti dan institusi berhampiran untuk melibatkan 

mereka dalam program-program sekolah. Dibawah standard ini, terdapat 3 indikator 

standard yang dipraktiskan di Sekolah Amanah 

1.11.2 Tahap penguasaan Murid 

Tahap Penguasaan Murid merujuk kepada pernyataan pencapaian murid yang 

menunjukkan perkembangan pembelajaran murid dalam Pentaksiran Bilik Darjah 

(PBD). Terdapat enam Tahap Penguasaan yang menunjukkan aras penguasaan yang 

disusun secara hierarki dan digunakan untuk tujuan rujukan pencapaian murid bagi 

setiap mata pelajaran. Tahap penguasaan ini mengambil kira pengetahuan, kemahiran, 

dan nilai yang ditetapkan dalam kurikulum. Guru perlu menyelesaikan PdP bagi satu 

kelompok bidang, tema atau kemahiran dalam Standard Kandungan dan Standard 

Pembelajaran sebelum menentukan tahap penguasaan murid. PdP guru berdasarkan 

Standard Kandungan dan Standard Pembelajaran manakala Standard Prestasi 

merupakan indikator kepada tahap penguasaan murid. Enam tahap penguasaan yang 

dicadangkan dalam DSKP ini ditafsir secara generik dalam mata pelajaran sebagai aras 

tertentu untuk memberi gambaran secara holistik tentang pencapaian murid. Tahap 

penguasaan minimum bagi semua mata pelajaran ditetapkan pada Tahap Penguasaan 3 

(TP3). Pada tahap ini murid boleh menggunakan pengetahuan untuk melaksanakan 

sesuatu kemahiran. Semua murid perlu dibimbing dan diberi peluang untuk mencapai 

sekurang-kurangnya TP3. Walau bagaimanapun, tidak semua murid berupaya 

mencapai tahap minimum ini kerana potensi individu adalah berbeza. Masih ada yang 

berada pada TP 1 dan TP2 (peringkat asas). Justeru itu, guru perlu mengambil tindakan 

sewajarnya bagi membantu murid meningkatkan tahap penguasaan masing-masing. 

Guru juga perlu membuat perancanganu untuk mengembangkan potensi semua murid 

bagi mencapai Tahap Penguasaan 4 (TP4) sehingga TP6. Murid yang mencapai TP4 

hingga TP6 boleh membantu murid lain dalam meningkatkan pembelajaran mereka 

serta menjadi contoh yang baik.  

Berikut adalah kriteria penilaian murid mengikut tahap penguasaan :  

TP1 –  Tahu : Murid tahu perkara asas atau boleh melakukan kemahiran asas atau 

memberi respons terhadap perkara asas. 

TP2 –  Tahu dan Faham : Murid menunjukkan kefahaman dengan menjelaskan 

sesuatu perkara yang dipelajari dalam pelbagai bentuk komunikasi. 

TP3 –  Tahu, Faham dan Boleh Buat : Murid menggunakan pengetahuan untuk 

melaksanakan sesuatu kemahiran pada suatu situasi 

TP4 –  Tahu, Faham dan Boleh Buat dengan Beradab : Murid menggunakan 

pengetahuan dan melaksanakan sesuatu kemahiran dengan beradab iaitu 

mengikut prosedur atau secara analitik dan sistematik. 

TP5 –  Tahu, Faham dan Boleh Buat dengan Beradab Terpuji : Murid menggunakan 

pengetahuan dan melaksanakan sesuatu kemahiran pada situasi abharu dengan 

mengikut prosedur atau secara analitik dan sistematik serta tekal dan bersikap 

positif. 

TP6 –  Tahu, Faham dan Boleh Buat dengan Beradab Mithali : Murid berupaya 

menggunakan pengetahuan dan kemahiran sedia ada untuk digunakan pada 

situasi baharu secara analitik, sistematik, bersikap positif, kreatif dan inovatif 

falam penghasilan idea baharu serta boleh dicontohi. 

1.11.3 Motivasi Guru 

Motivasi adalah penggerak yang mendorong seseorang itu melakukan sesuatu dengan 

rela. Kajian ini menggunapakai teori motivasi  Herzberg. Teori motivasi Herzberg, juga 

dikenali sebagai Teori Dua Keperluan yang merupakan teori motivasi yang sesuai untuk 

mengukur motivasi guru di Sekolah Amanah. Teori ini mempunyai dua faktor utama 

yang mempengaruhi motivasi  iaitu faktor kepuasan (motivation) dan faktor 

ketidakpuasan (hygiene factor). Faktor kepuasan merujuk kepada aspek-aspek kerja 

yang memberi kepuasan kepada individu, seperti pencapaian, pengiktirafan, 

tanggungjawab, dan perkembangan profesional. Sementara itu, faktor ketidakpuasan 

merujuk kepada aspek-aspek yang menyebabkan ketidakpuasan intrinsik seperti 

pentadbiran, hubungan dengan rakan sekerja, persekitaran, gaji dan penyeliaan.  

Penerapan teori motivasi Herzberg dalam konteks Sekolah Amanah ini 

memberikan pemahaman yang lebih mendalam tentang faktor-faktor yang 

mempengaruhi motivasi guru-guru Sekolah Amanah. Dengan mengukur faktor-faktor 

kepuasan dan ketidakpuasan yang spesifik untuk guru-guru di Sekolah Amanah, pihak 

pengurusan sekolah dapat mengidentifikasi aspek-aspek tertentu yang berpotensi 

meningkatkan motivasi mereka. Dengan menerapkan prinsip-prinsip teori motivasi 

Herzberg juga, Sekolah Amanah dapat mencipta lingkungan kerja yang memotivasikan 

dan meningkatkan kualiti kerja guru dan seterusnya meningkatkan prestasi murid dan 

reputasi Sekolah Amanah. 

1.12 Rumusan 

Di dalam bab ini telah dinyatakan pengenalan, latar belakang kajian, pernyataan 

masalah, objektif kajian, soalan kajian, hipotesis kajian, kerangka teori kajian, kerangka 

konsep kajian, kepentingan kajian, batasan kajian, definisi operasional berkaitan kajian 

yang dijalankan. Melalui kajian ini, penyelidik ingin melihat hubungan serta pengaruh 

pemboleh ubah bebas, Standard Dan Amalan Sekolah Amanah terhadap pemboleh ubah 

bersandar, tahap penguasaan dan pemboleh ubah perantara iaitu motivasi. 




